
Efni: Umsögn og athugsemdir við Athugasemd við drög að stefnu Fjarskiptastofuum 

fyrirkomulag og framkvæmd eftirlits með net- og upplýsingaöryggi 2025–2027. 

Þann 20. febrúar sl. birtir Fjarskiptastofa á vefsíðu sinni drög að stefnu stofnunarinnar um 

fyrirkomulag og framkvæmd eftirlits með rekstraraðilum stafrænna grunnvirkja og 

veitendum stafrænnar þjónustu á grundvelli laga nr. 78/2019, um öryggi net- og 

upplýsingakerfa mikilvægra innviða (netöryggislög) og óskar í framhaldi eftir umsögnum 

hagsmunaðila.  Nova fagnar framlagningu stefnunnar og telur hana skýra og faglega unna 

með ágætar tilvísanir í lagalegar kröfur og að því leiti vel rökstudda. Ljóst er að 

Fjarskiptastofa hefur byggt stefnu sína á alþjóðlegum viðmiðum og leitar að jafnræði, gagnsæi 

og skilvirkni í framkvæmd eftirlits.  

Við viljum koma á framfæri eftirfarandi ábendingum og tillögum: 

Samráð og virk þátttaka hagsmunaaðila 

Við fögnum áherslunni á samvinnu og leiðbeiningar og teljum mikilvægt að stofnunin eigi 

reglulegt samráð við eftirlitsskylda aðila um þróun matsviðmiða og verklags. Sérstaklega er 

brýnt að tryggja gagnvirkt samtal þegar gerðar eru breytingar á framkvæmd eða áherslum í 

eftirliti. Við leggjum til að slíkur samtalsvettvangur verði skilgreindur í stefnu eða 

verklagsreglum Fjarskiptastofu. 

Nánari skilgreining á „stærstu“ fjarskiptafyrirtækjum 

Í tengslum við sjálfsmat og úttektir (kafli 5.2 og 5.3) væri gagnlegt að setja fram skýrari 

viðmið um hvað telst „stærstu“ fjarskiptafyrirtæki, t.d. út frá markaðshlutdeild, umfangi 

þjónustu eða mikilvægi fyrir fjarskiptainnviði landsins. Skýrari skilgreining stuðlar að 

gagnsæi og jafnræði. 

Orðalag tengt farnetum og 5G 

Í kafla 6.6 þar sem fjallað er um öryggi útvistunar og birgjakeðju 5G neta, teljum við æskilegt 

að orðalagið sé víkkað til að ná til farneta almennt. Með því móti verður textinn framtíðarfær 

og nær einnig til annarra tegunda farneta, svo sem 4G, framtíðarneta (t.d. 6G) eða hybrid-

lausna. Tillaga að breytingu væri að nota hugtakið „farnet, þar með talið 5G“ í stað eingöngu 

„5G neta“ þar sem við á. Ljóst er að ENISA og evrópustofanir vísa t.d. til verkfærakistuna „5G 

toolbox“ en að mati Nova getur þetta orðalag til lengri tíma verið misskilið og þjónar ekki til 

gangi.  



Jákvæð umgjörð og tækifæri 

Stefnan leggur grunn að aukinni fagmennsku og þroska í öryggismálum, eftirliti og umgjörð. 

Hún býður upp á tækifæri fyrir fjarskiptafyrirtæki til að efla enn frekar viðbúnað, 

áhættustýringu og öryggismenningu. Við tökum heilshugar undir markmið um samræmingu 

við fagleg alþjóðleg bestu viðmið og viljum leggja okkur fram við að vinna með stofnuninni að 

þessum markmiðum. 

 

F.h Nova 

Gunnar A. Ólafsson Öryggistjóri Nova. 

 


